
ráðstevna

Øssur Winthereig - PRESS

– Vit hava lyndi til at gloyma, 
at kapping ikki er eitt enda­
mál í sær sjálvum – men at 
kapping heldur ein máti at 
skapa búskaparvøkstur og 
vælferð. Og ofta gloyma vit 
eisini, at liberalisering í sær 
sjálvum ikki skapar virkna 
kapping – tað krevjast nakrar 
heilt serligar fortreytir fyri 
at fáa virkna kapping.

Hetta segði Johan Dahl, 
landsstýrismaður í vinnu­
málum, tá hann setti ráð­
stevnuna í Norðurlandahús­
inum um »Kapping á smáum 
marknaðum.«

Kappingareftirlitið skip­
aði saman við Vinnumála­
ráðnum fyri ráðstevnuni, ið 
lýsti tær avbjóðingar, sum 
eru at fáa virkna kapping á 
so smáum marknaður, sum 
tí føroyska.

– Virkin kapping er for­

treytin fyri, at føroyski bú­
skapurin verður effektivur 
og kappingarførur, sigur 
landsstýrismaðurin.

Nógv øki
uttan kapping
Samstundis ásannaði Johan 
Dahl, at Føroyar eru ein fjar­
skotin og lítil marknaður, 

har tað eru grundleggjandi 
avbjóðingar at fáa virkna 
kapping. Hann nevndi sum 
dømi, at kappingin í Føroy­
um ikki er virkin innan fjar­
skifti, elveiting, samferðslu, 
flogferðslu, orku, trygging 
og fígging.

– Eg ivist ikki í, at tað 
er politiskur vilji til at fáa 

virkna kapping innan hesi 
økini, men á summum økjum 
eru íløgur og kostnaður so 
stórur, at tað ikki ber til og 
sostatt er neyðugt við regu­
lering, sum kann tryggja 
effektivitet til frama fyri 
brúkarar og búskapin, sigur 
Johan Dahl.

– Tað vilja natúrliga vera 

fleiri sektorar í Føroyum, 
sum ikki kunnu virka opti­
malt, tí at marknaðurin er 
ov lítil til, at stórrakstrar­
fyrimunir og virkin kapping 
kann skapa nøktandi virkis­
fýsni, rakstrar-optimering og 
innovatión. Og hetta hevur 
við sær lægri produktivtet 
og eitt vælferðar-tap fyri 
samfelagið sum heild, sigur 
Johan Dahl.

Jóannes Jakobsen, bú­
skaparfrøðingar, vísti á ráð­
stevnuni á, at eyðkennini 
fyri ein marknað, uttan 
virkna kapping eru at finna í 
Føroyum. Har tað eru fáir út­
bjóðarar og fáir keyparar ber 

ikki til at hava virkna kapp­
ing. Jóannes Jakobsen vísti 
eisini á, at sjálvt um ynski 
eru um at fáa meiri kapp­
ing á makrnaðirnar, so finst 
einki svar, ið er rætt í øllum 
førum.

Fríur marknaður er 
ikki einasta svarið
Landsstýrismaðurin er ikki 
ein av teimum, sum heldur, 
at einasta svarið er, at 
marknaðarkreftirnar skulu 
ráða, so fer alt hitt at laga seg.

– Hóast regulering og 
eftirlit á mannamunni eru 
at meta sum »fy-orð«, so er 
tað ein sannroynd, at í mun 

Johan Dahl, landsstýrismaður

Johan Dahl, landsstýrismaðurin í vinnumálum boðaði á ráðstevnu í 
Norðurlandahúsinum um kapping á smáum marknaðum frá, at landsstýrið 
arbeiðir við at endurskoða sín eigarapolitikk í almennu partafeløgunum. 
Hóast eftirlit ikki ljóðar gott, so kann neyvt  eftirlit vera við til at 
tryggja effektivitet og samfelagságóða, heldur landsststýrismaðurin

ikki nakað 

